Nafarroako Parlamentuko Mahaiak, 2014ko urtarrilaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Víctor Rubio Martínez jaunak aurkeztutako galdera, azken hamar urteotan Orkoienen biomasa bidezko elektrizitate ekoizpenerako planta bat jartze aldera Nafarroako Gobernuak guztira bideratutako diru-kopuruari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko urtarrilaren 20an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Víctor Rubio Martínezek, Legebiltzarreko Erregelamenduaren babesean, honako galdera hau egin dio Nafarroako Gobernuko organo eskudunari, idatziz erantzun diezaion:

Orkoienen biomasa bidezko elektrizitate ekoizpenerako planta bat jartzeko espedientea artxibatu dela jakin ostean –Naforensa-Navarra Forestal Energética, S.A.k sustatua–, parlamentari honek ondokoa jakin nahi du:

• Nafarroako Gobernuak azken hamar urteotan jarduera zapuztu horretara guztira bideratutako gastuaren zenbatekoa, kontzeptuak xehakaturik.

Iruñean, 2014ko urtarrilaren 15ean

Foru parlamentaria: Víctor Rubio Martínez

